Bo'lim mudiri
Bo'limni ish rejasini tuzadi va uning bajarilishini ta'minlaydi. Birlashma kengashining majlisi, rayosati hamda yuqori organlar tomonidan qabul qilingan bo'limga tegishli qaror, farmoyishlarni bajarilishini ta'minlaydi.

Rahbariyatga kasaba uyushmalarida qonun buzilishlarini, ularning sabablari va shart-sharoitlarini bartaraf etish chora-tadbirlari to'g'risida takliflar kiritadi, zarur hollarda ushbu chora-tadbirlarni amalga oshirishda qatnashadi;

kasaba uyushmalari tomonidan qabul qilinadigan farmoyish (buyruq)lar, qarorlar loyihalari imzolanishidan oldin ko'rib chiqadi, ular bo'yicha taklif va e'tirozlar bo'lmasa, kasaba uyushmalarining boshqa vakolatli tarkibiy bo'limlaridan (xodimlaridan) keyin viza qo'yadi;

kasaba uyushmalariga oid normativ-huquqiy hujjatlarni tahlil qiladi va umumlashtiradi, uni takomillashtirish bo'yicha takliflar tayyorlaydi va rahbariyatga kiritadi;

Birlashmaning boshqa bo'limlari bilan birgalikda kasaba uyushmasi tashkiloti, uning tizimiga kiradigan tashkilotlar va ularning mansabdor shaxslari faoliyatida qonun buzilishi ko'rsatilgan murojaatlarni ko'rib chiqadi;

kasaba uyushmasida mehnat munosabatlariga oid qonunlarga rioya etilishini ta'minlashda, shu jumladan mehnat munosabatlarini tartibga soluvchi huquqiy hujjatlarni (mehnat shartnomasi, jamoa shartnomasi, jamoa kelishuvlari va boshqalarni) ishlab chiqishda qatnashadi, ushbu hujjatlar loyihalarining qonunchilikka muvofiqligini tekshiradi va huquqiy xulosa beradi;

boshqa bo'limlar bilan birgalikda kasaba uyushmalari tomonidan shartnomalar tayyorlanishi va tuzish ishlarida qatnashadi, ularning qonunchilikka muvofiqligini tekshiradi hamda shartnomalar loyihalariga, agar e'tiroz va takliflari bo'lmasa, viza qo'yadi. Bunda loyihalarga yuridik xizmat tomonidan kasaba uyushmasining boshqa vakolatli tarkibiy bo'limlaridan (xodimlaridan) keyin viza qo'yiladi;

qonunchilikda belgilangan eng kam oylik ish haqi miqdorining ikki yuz baravaridan ortiq summadagi shartnomalar yuzasidan yozma huquqiy xulosalarni tayyorlaydi;

shartnomalarni tuzish, bajarish, o'zgartirish va bekor qilishning belgilangan tartibiga rioya etilishini nazorat qiladi;

kasaba uyushmalari tomonidan tuzilgan shartnomalarni lozim darajada bajarish bo'yicha takliflar kiritadi, shartnomaviy munosabatlarni takomillashtirish yuzasidan takliflar ishlab chiqishda qatnashadi;

kasaba uyushmalarining manfaatlarini himoya qilish bo'yicha talabnoma (taqdimnoma)lar tayyorlashda va kasaba uyushmalariga nisbatan bildirilgan talabnomalarni ko'rib chiqishda qatnashadi, kasaba uyushmalarida talabnoma (taqdimnoma)lar bildirish va ularni ko'rib chiqish tartibiga rioya etilishini nazorat qiladi;

kasaba uyushmalarining huquq ijodkorligi va huquqni qo'llash faoliyatida bevosita qatnashadi;

kasaba uyushmalari a'zolari va xodimlarining huquqiy madaniyati va huquqiy savodxonligini oshirishda, qabul qilinayotgan normativ-huquqiy hujjatlarning mazmuni va mohiyatini ularga etkazishda qatnashadi;

kasaba uyushmalari, ularning mansabdor shaxslari faoliyatida qonuniylikni ta'minlashga ko'maklashadi;

kasaba uyushmalari a'zolari va fuqarolardan tushgan murojaatlarni ko'rib chiqish;

Bo'limda faoliyat ko'rsatayotgan ishonch telefonidan keladigan murojatlarni qonunda belgilangan tartibda hal etadi.

sudlarda va boshqa idoralarda kasaba uyushmalari hamda a'zolarining mehnat va ijtimoiy-iqtisodiy huquqlari va qonuniy manfaatlarini himoya qiladi.

Yuridik xizmat to'g'risidagi Nizomda va boshqa qonun hujjatlarida yuklangan vazifalarni zarur darajada va samarali bajaradi;

kasaba uyushmalarida qonun buzilishi holatlari aniqlanganligi to'g'risida zudlik bilan rahbariyatga xabar beradi;

kasaba uyushmalarining yuridik xizmati yarim yillik ish rejalari tasdiqlangandan so'ng, ularni 10 kun muddat ichida Federasiya Kengashining yuridik bo'limiga yozma va elektron shakllarda taqdim etadi;

Federasiya Kengashining yuridik xizmatiga 1-ilovaga muvofiq o'z faoliyati to'g'risida hisobotlarni yakuniga etib borayotgan chorak oyidan keyingi oyning 1-sanasiga qadar taqdim etadi;

Bo'lim boshlig'iga qonun hujjatlariga muvofiq boshqa majburiyatlar ham yuklatilishi mumkin.

